
Vaishnavadharmopadeshah

వైష్ణవధర్మోపదేశః 

శ‍ృణు రూప! ప్రవక్ష్యామి  వైష్ణవధర్మలక్షణమ్   ।
యజ్జ్ఞాత్వా  వైష్ణవాః   సర్వే ముచ్యన్తే కర్మబన్ధనైః   ॥ ౧॥
సంస్కృతాః పఞ్చసంస్కారాత్ప్రభవన్తి చ వైష్ణవాః   ।
న కుర్వన్తి పరద్రోహం  కుర్వన్తి చాత్మచిన్తనమ్ ॥ ౨॥
యథాయజ్ఞోపవీతం  చ న త్యాజ్యం బ్రాహ్మణైః   క్షణమ్ ।
వైష్ణవైర్న    తథా మాలా న త్యాజ్యా క్షణమేవ చ ॥ ౩॥
మూలాచ్ఛతగుణం పుణ్యం జీర్ణోద్ధారే   కృతే భవేత్ ।
తస్మాత్సర్వం ప్రయత్నేన  జీర్ణస్యోద్ధారమాచరేత్   ॥ ౪॥
గీతం నృత్యం చ వాద్యం చ సామవేదస్య గాయనమ్ ।
పూజాకాలే భవేన్నిత్యం శఙ్ఖధ్వనిశ్చ  సుస్వరః ॥ ౫॥
ఆద్యస్తు వైష్ణవః   ప్రోక్తో  ధనుర్బాణాఙ్కితో హరేః ।
తులసీ చోర్ధ్వపుణ్డ్రాణాం   తన్మన్త్రాణాం  పరిగ్రహః  ॥ ౬॥
అదీక్షితా యే కుర్వన్తి జపపూజాదికాః క్రియాః  ।
న ఫలన్తి వటో! తేషాం శిలాయాముప్తబీజవత్ ॥ ౭॥
యజ్ఞో దానం జపో హోమః స్వాధ్యాయః ధర్మకర్మ చ ।
వృథా భవన్తి హే శిష్య!ఊర్ధ్వపుణ్డ్రం   వినా కృతమ్ ॥ ౮॥
ధ్యేయో జ్ఞేయశ్చ  రామో హి గేయో వాల్మీకివాఙ్గమయః  ।
జప్యః శ్రీరామమన్త్రశ్చేత్యాహుర్వైష్ణవదేశికాః     ॥ ౯॥
అస్మాకం పరివారే తు సమ్భవిష్యన్తి వైష్ణవాః   ।
ఇతిహాసస్య కర్త్తారః  సమ్ప్రదాయస్య రక్షకాః ॥ ౧౦॥
అస్మాకం సమ్ప్రదాయస్య భవిష్యన్తి ప్రచారకాః  ।
వృత్తస్య గురువర్యాణాం పూర్వేషాం చానుయాయినః ॥ ౧౧॥

వైష్ణవధర్మోపదేశః 

ఏతత్స్థానస్య  సూరీణాం సానిధ్యాచ్చానుయాయినామ్ ।
భవేయుర్వైష్ణవాః   సర్వే వైష్ణవధర్మశిక్షితాః   ॥ ౧౨॥
సర్వశాస్త్రేషు  నిష్ణాతాః  సర్వేషాం హితకారకాః ।
విరక్తా వైష్ణవా   యే చ శిఖాసూత్రసమన్వితాః  ॥ ౧౩॥
సంన్యాసినస్తు విజ్ఞేయా  సన్తి తే సాధుసత్తమాః ।
టీలాచార్యేణ సంన్యాసిపరిభాషా వినిశ్చితా ॥ ౧౪॥
చతుర్థ ఆశ్రమో  జ్ఞేయో  టీలాచార్యేణ భాషితః ।
విరక్తానాం చ సాధూనాం వైష్ణవానాం   విశేషతః ॥ ౧౫॥
నీతిశాస్త్రోపదేశఃఽ
ఆత్మబుద్ధిః  సుఖాయైవ  గురుబుద్ధిర్విశేషతః  ।
భృత్యబుద్ధిర్వినాశాయ  స్త్రీబుద్ధిః   ప్రలయావహా  ॥ ౧౬॥
ద్వావిమౌ పురుషౌ లోకే న భూతౌ న భవిష్యతః ।
ప్రార్థితం   యశ్చ దీయతే యశ్చ నార్థయతే  పరమ్ ॥ ౧౭॥
అక్షరద్వయమభ్యస్తం నాస్తి నాస్తీతి యత్పురా ।
తదిదం దేహి దేహీతి విపరీతముపస్థితమ్  ॥ ౧౮॥
సమ్పత్సరస్వతీ సత్యం సన్తానం సదనుగ్రహః  ।
సత్తా సుకృతసమ్భారః సకారాః సప్త దుర్లభాః  ॥ ౧౯॥
ఉపభోక్తుం న జానాతి శ్రియః  ప్రాప్యాపి  మానవః ।
ఆకణ్ఠజలమగ్నోఽపి  శ్వా లేఢి జిహ్వయా జలమ్ ॥ ౨౦॥
శ్రుత్వా  ధర్మ విజానాతి శ్రుత్వా  త్యజతి దుర్మతిమ్ ।
శ్రుత్వా  జ్ఞానమవాప్నోతి  శ్రుత్వా  మోక్షం చ విదన్తి ॥ ౨౧॥
పణ్డితైః   సహ సాఙ్గత్యం  పణ్డితైః   సహ సత్కథాః ।
పణ్డితైః   సహ మిత్రత్వం  కుర్వాణో నావసీదతి ॥ ౨౨॥
స జీవతి గుణా యస్య ధర్మో యస్య స జీవతి ।
గుణధర్మవిహీనోయో నిష్ఫలం తస్య జీవితమ్ ॥ ౨౩॥
శత్రోరపి  గుణా వాచ్యా దోషా వాచ్యా గురోరపి ।
సర్వదా సర్వప్రయత్నేన  పుత్రే శిష్యవదాచరేత్ ॥ ౨౪॥
లాలనే బహవో దోషాస్తాడనే బహవో గుణాః ।

తస్మాత్పుత్రం  చ శిష్యం చ తాడయేన్న తు లాలయేత్ ॥ ౨౫॥
అవిద్యం జీవనం శూన్యం దిక్శూన్యా చేదబాన్ధవాః  ।
శిష్యహీనో మఠః శూన్యః సర్వశూన్యా దరిద్రతా  ॥ ౨౬॥
ఘృతకుమ్భసమా నారీ తప్తాఙ్గారసమః  పుమాన్ ।
తస్మాద్ ఘృతం చ వహ్నిం చ నైకత్ర  స్థాపయేద్  బుధః ॥ ౨౭॥
ప్రథమే  నర్జితా  విద్యా ద్వితీయే నార్జితం  ధనమ్ ।
తృతీయే నార్జితం  పుణ్యం చతుర్థే కిం కరిష్యతి ॥ ౨౮॥
ప్రాణా  యథాత్మనోఽభీష్టా భూతానామపి తే తథా ।
ఆత్మౌపమ్యేన భూతేషు దయాం కుర్వన్తి సాధవః ॥ ౨౯॥
ధర్మార్థే యస్య విత్తేహా వరం తస్య నిరీహతా ।
ప్రక్షాలనాద్ధి  పఙ్కస్య దూరాదస్పర్శనం వరమ్ ॥ ౩౦॥
సన్దేహో  వైష్ణవే   మార్గే న కార్యోఽన్యైః  కుదర్శనైః  ।
రామప్రభావమద్యాపి  పయోబ్ధౌ పశ్య సేతునా ॥ ౩౧॥
తత్ర శిష్య! న వస్తవ్యం-యత్ర నాస్తి చతుష్టయమ్  ।
ఋణదాతా చ వైద్యశ్చ  శ్రోత్రియః   సజలా నదీ ॥ ౩౨॥
నరత్వం దుర్లభం  లోకే విద్యా తత్ర సుదుర్లభా  ।
కవిత్వం దుర్లభం  తత్ర శక్తిస్తత్ర   సుదుర్లభా  ॥ ౩౩॥
దానం విత్తాదృతం వాచః కీర్తిధర్మౌ  తథాయుషః ।
పరోపకరణం కుర్యాదసారాత్సారమాహరేత్ ॥ ౩౪॥
ఆసురం కులమనాదరణీయం చిత్తమేతదమలీకరణీయమ్ ।
రామధామశరణీకరణీయం లీలయా భవజలం తరణీయమ్ ॥ ౩౫॥
అర్థాతురాణాం  న గురుర్న బన్ధుః  కామాతురాణాం న భయం న లజ్జాః  ।
విద్యాతురాణాం న సుఖం న నిద్రా క్షుధాతురాణాం న రుచిర్న బేలా ॥ ౩౬॥
గలారత్నం గీతం గగనతలరత్నం దినమణిః ।
సభారత్నం విద్వాఞ్శ్రవణపుటరలం హరికథా ॥ ౩౭॥
నిశారలం చన్ద్రః  శయనతలరత్నం చ సున్దరీ  ।
మహీరత్నం శ్రీమాఞ్జయతి   రఘునాథో నృపవరః ॥ ౩౮॥

ఉపకారః పరో ధర్మః పరార్థ కర్మ నైపుణమ్  ।
పాత్రే దానం పరః కామః పరో మోక్షో వితృష్ణతా  ॥ ౩౯॥
పరదారా న గన్తవ్యాః సర్వవర్ణేషు  కర్హిచిత్  ।
న హీదృశమనాయుష్యం త్రిషు  లోకేషు విద్యతే ॥ ౪౦॥
మాత్రా స్వస్రా దుహిత్రా -వా నైకశయ్యాసనో  భవేత్ ।
బలవానిన్ద్రియగ్రామో   విద్రాంసమపి  కర్షతి  ॥ ౪౧॥
ఉత్తమా ఆత్మనా ఖ్యాతాః పితుః ఖ్యాతాశ్చ మధ్యమాః ।
అధమా మాతులాత్ ఖ్యాతాః శ్వశురాచ్చాధమాధమాః ॥ ౪౨॥
కుభోజ్యేన దినం నష్టం  కుమార్గేణ  చ జీవనమ్ ।
కుశిష్యేణ మఠో నష్టస్తన్నష్టం    యన్న దీయతే ॥ ౪౩॥
అప్యున్నతపదారూఢః పూజ్యాన్నైవాపమానయేత్  ।
నహుషః శక్రతాం  ప్రాప్య  చ్యుతోఽగస్త్యావమాననాత్ ॥ ౪౪॥
హితోపదేశం శ‍ృణుయాత్కుర్వీత చ యథోదితమ్ ।
విదురోక్తమకృత్వాభూత్కౌరవః శోకశల్యభాక్ ॥ ౪౫॥
వ్యాకులోఽపి విపత్పాతైః  స్మరేద్రామం  సదా హృది ।
శరతల్పగతో భీష్మః సస్మార గరుడధ్వజమ్ ॥ ౪౬॥
మూర్ఖశిష్యోపదేశేన  దుష్టస్త్రీభరణేన   చ ।
ద్విషతాం సమ్ప్రయోగేణ పణ్డితోఽప్యవసీదతి  ॥ ౪౭॥
గురూణాం స గురుః శ్రేష్ఠో  యస్య శిష్యస్తు పణ్డితః  ।
శిష్యాణాం స వరః శిష్యో యేన విశ్రూయతే  గురుః ॥ ౪౮॥
అపూజ్యా యత్ర పూజ్యన్తే పూజ్యానాన్తు విడమ్బనా ।
త్రీణి  తత్ర ప్రవర్తన్తే    దుర్భిక్షం మరణం భయమ్ ॥ ౪౯॥
ధనాని జీవితశ్చైవ  పరార్థే ప్రాజ్ఞ  ఉత్సృజేత్ ।
సన్నిమిత్తే వరం త్యాగో వినాశే నియతే సతి ॥ ౫౦॥
అనుకూలే హరౌ దేయం యతః పూరయితా హరిః ।
ప్రతికూలే  హరౌ దేయం యతః సర్వం హరిష్యతి ॥ ౫౧॥
స్వాచార్యజన్మతిథ్యాం చ యః కరోతి న పూజనమ్ ।

వైష్ణవధర్మోపదేశః 

ప్రాచార్యస్య  మనుష్యేషు స చాధమాధమఃశ్రుతః  ॥ ౫౨॥
ప్రాచార్యపూజనం  నిత్యం కుర్వన్తి వైష్ణవా   బుధాః ।
న హి కుర్వన్తి పూజాం చ ధూర్తాః పాఖణ్డినస్తథా   ॥ ౫౩॥
పూర్వోక్తేన ప్రకారేణ  భవిష్యతి పరమ్పరా ।
రూపదాస! వచః సత్యం మమానుయాయినామిదమ్ ॥ ౫౪॥
ఇతి శ్రీమఙ్గలాచార్యమహామునీన్ద్రప్రణీతః     వైష్ణవధర్మోపదేశః   సమ్పూర్ణః  ।

